
Өзбекистанның климатлық ҳәмде географиялык өзгешелиги, оның кемден-кем ушырайтуғын флора ҳәм фауна 
экосистемалары, пүткил глобал экосиcтемалар ушын жоқары дәрежедеги әҳимийетке ийе болған, экологиялық 
турақлылықты тәмийинлеў  бойынша  улыўма  халықлық  бағдарлары    мәселелерин  есапқа  алыўына  себеп  болмақта.  
Сонғы  жылларда экономиканың  жоқары темпте өсиўин есапқа алған турде,  Өзбекистан Республикасы экономикасының 
өсиўин тәмийинлеўге, қоршаған орталықты қорғаўдағы теңликти сақлаўға қаратылған шаралардың зәрүрлигин тән 
алмақта.

Раўажланып атырған мәмлекеттиң институтционал потенциалын көтериўге бағдарланған, сондай-ақ пилот 
инициативасына тийисли жойбар ҳәм дәстурлерди иске асырыў арқалы БМШРБ турақлы раўажланыўға жетисиўде өзиниң 
үлесин қосмақта. 

Климаттың өзгериў мәселелери бойынша, глобал келисимге .жетисиўде барлық мәмлекетлер – 2015 жылдың ақырында 
Парижде болып өткен 21 Конференциясында, БМШ Рамский Конвеция тәрептарлары, климаттың өзгериўи менен 
байланыслы болған машқалаларды шешиўге, олар менен гуресиўге шақырды ҳәм кейинги ислердиң ең әҳмийетли 
бағдарларының бири болып қалды. Ол келешекте 2030 жылға дейин турақлылықты раўажлантырыў мақсетинде басқадан 

1шөлкемлестирилди. ЦУР №13 - Климаттың өзгериўи менен гуресиў :

БМШРБ офисиның турақлылықты раўажлантырыў бөлими, экономиқалық эффективликти, тәбийғый ҳәм экологиялық 
тизимлерди бир қәлипке келтириў, мәдений ҳәм социал турақлылықты сақлаўды тәмийинлеўде жәрдемлесиў мақсетинде 
миллий ҳәм халық аралық сериклер менен биргеликте ислесып атыр.

КИРИСИЎ

Бул жумыс «Қурғақшыл районларда жайласқан фермер 
ҳәм дийхан хожалықларының климаттың турақлылығын 
тәмийинлеў» жойбары дөгерегинде исленди.

Мәлимки, топырақтың өнимдарлығын анықлаўшы 
химиялық элементлерге: гумус, азот, фосфор, калий, каль-
ций, магний, күкирт, темир, кремний ҳәм микроэлемент-
лер киреди. Өсирип атырған егинлердиң турине байла-
ныслы, топырақта усы химиялық элементлердиң жетерли 
муғдарда болыўы, өсимликлердиң өнимдарлығын белги-
лейди. Олардың балансының бузылыўы, өсимликлердиң 
өнимдарлығын кемейтеди. Аўыл хожалығы секторында, 
өсимликлер хасылын арттырыў ушын топыраққа  жоқарыда 

көрсетилген айрым элементлер (азот, фосфор, калий) ми-
нерал төгин туринде ҳәм жергиликли органик төгинлер 
қосылады. Минерал төгинлер қымбат турады ҳәм шеттен 
алып келинеди. Топыраққа органик төгинлердиң жетер-
ли муғдарда берилмеўи, топырақтағы гумус муғдарының  
кемейиўине алып келеди. Илмипазлардың мағлыўматлары 
бойынша, аўыл хожалығы өндирисинде минерал төгинлерден 
интенсив пайдаланыўда, топырақ гумусының бузылыўы 
нәтийжесинде, атмосфераға углекислоталы газ, метан ҳәм 
азот газлериниң тасланыўының кушейиўине алып келгенли-
гин көрсетеди. Илимпазлардың изертлеўи бойынша,  угле-
кислоталы газлердиң пайда болыўы, климаттың өзгериўине 

алып келиўин көрсетеди. Атмосферада 20-25% углекислота-
лы газлердиң топланыўы, топыраққа минерал төгин берилиўи 
нәтийжесинде ондағы гумустың бузылыўы анықланылды 

Алып барылған изертлеўлер, Қарақалпақстан Республика-
сы суўғарылатуғын жерлериниң (суўғарылатуғын жерлериниң 
улыўма майданы 500 мың. га) 95 проценти шорланғанлығын 
көрсетеди. Кушсиз шорланған жерлер пахта ҳәм басқада 
өсимликлер 15% дақылын жоғалтады. Ҳәзирги күнде 
топырақтың шорын кемейтиў, шор жыўыў усылы арқалы 
әмелге асырылады. Душшы суўдың жетиспеўи бул усылды 
қоллаўда қыйыншылық тыўғызады.

Жоқарыда айтып өтилгенлерге байланыслы, ҳәзирги 
күнде Қарақалпақстанда қымбат минерал төгинлерди жерги-
ликли төгинлерге алмастырыў машқалалары турыпты. Жер-
гиликли төгинлер суў ресурсларының жетиспеўшилик ша-
раятында, топырақтың өнимдарлығын тиклеў ҳәм минерал 
төгинлерди қолланыў менен байланыслы болған экологиялық 
жағдайларды жақсылаўға мүмкиншилик жаратады.

Топырақтың өнимдарлығын тиклеўдиң альтернатив усыла-
рынан бири, байытылған глауконит қумларын қолланыў бо-
лып есапланады. Глауконитти аўыл хожалығында қолланыў 

тәжирийбе нәтийжелери, оның қурамындағы ҳәр қыйлы микро-
элеменлердин болыўы себепли, топырақтың өнимдарлығын 
тиклеў ҳәм асырыў қәсийетине ийе екенлигин көрсетеди.Соның 
менен бирге глаукониттиң суўды услап қалыў өзгешелиги, 
суўдан рационал пайдаланыўға мүмкиншилик жаратады. 

Усы көрсетпелерди жазыўда ӨзР ИА Қарақалпақстан 
бөлиминиң Тәбиий илимлер илимий изертлеў институтының 
Химия лабораториясында алып барылған изертлеўлер 
нәтийжелери ҳәм жәрия етилген материаллардан пай-
даланылды. Көрсетпелер химия илимлери кандидаты С. 
Бауатдинов басшылығында таярланды. Көрсетпелерди 
таярлаўда бар интернет мағлыўматларын излеў ҳәм олар-
ды анализ етиў техника илимилери кандидаты И.К. Аим-
бетов тәрепинен әмелге асырылды. Дала материалларын 
топлаў аўыл хожалығы илимлериниң кандидаты А. Сеитму-
саев алып барды. Топырақтың химиялық анализин химия 
лабораториясының киши илмий хизметкери О.Турманова 
иске асырды. Авторлар геология-минералогия илимиле-
ри кандидаты Ж.С.Самановқа Қарақалпақстанда глауко-
нитлер жайласқан орынларының карта-схемасын дүзиўде 
жәрдемлескени ушын өз минетдаршылығын билдиреди.

ҚаРаҚаЛПаҚСТанДа  ТӨГИн СыПаТынДа аЎыЛ ХОЖаЛыҒы СЕКТОРынДа   

1 ГЛауКОнИТҲаҚынДа ҚыСҚаШа 
МаҒЛыЎМаТ

Глауконит (грекше glaucos сөзден келип шыққан болып 
– көгимтир-жасыл деген мағананы аңлатады) – гидрос-
люда силикат қатламларының киши бир минерал топары 
болып, шөкпе жынысларда кең тарқалған. Ол суўлы алю-
мосиликат калий, магнийҳәм темир көринисинде бола-
ды. Глауконитлер кишкене думалақ өлшеми 0,1-0,9 мм 
болған фосфорит кәнлеринде, қум ҳәм саз ылайда жасыл 
дәнеше көринисинде ушырайды. Глауконит таў жыныслар 
қурамында 70-80% дейин болыўы мүмкин [1,4,15,23].

Глаукониттиң химиялық қурамы: Калий окиси (К2О) 
4,49,4%, натрий окиси (Na2O) 0-3,5%, алюминий окиси 
(Al2O3) 5,5-22,6%, темир окиси (Fe2O3) 6,1-27,9%, темирдиң 
шала окиси (FeO) 0,8-8,6%, магний окиси (MgO) 2,4-4,5%, 
кремний окиси (SiO2) 47,6-52,9%, суў (H2O) 4,9-13,5%. [20].

Реңи: Қара сарғылт-жасыл, көгилт-жасыл, 
қарамтыр-жасыл, от-шөпли-жасыл, сарымтыр-жасыл. 
Жылтырақлығы: гүңгирт. Тынықлығы:тынық емес. 
айырмашылығы:көгис. Қатылығы: 2-3, морт. 
Тығызлығы: 2,2-2,8 г/см3 . Қыйыншылық пенен ерийди, 
қара айнекти пайда етеди. Кислотада өзин тутыўы: дүз 
кислотасында ыдырайды[21].

Глауконит минерал сыпатында 1829 жылдан баслап 
таныла баслады, бирақ оның келип шығыўы бойынша 
мағлыўматлар кейинрек пайда болды.Ол теңиз тубинде, 
қышқыландырыўшы ҳәм тиклениўши зоналар аралығындағы 
шегарада, нормал химиялық шөкпе туринде пайда бола-
ды. XIX әсирдиң ақырында, глауконитти аўыл хожалығы 
егинлеринен жоқары өним алыў ушын пайдаланыўда 
қанаатланарлық эффект ҳаққында А.Н Энгельгардт, В.А. 
Азимов, А.В. Ключарев ҳәм академиклер П.А. Григорьев, 
Д.Н. Прянишниковлар жазған. Глаукониттиң шөкпе жы-
ныслардан пайда болыў шараятын ҳәм оның химиялық 
қурамын, бириншилерден болып 1896 жылы белгтили рус 
топырақ таныў илимпазы К.Д. Глинка тәрепинен үйренилген 
[11,15,19].

ДҮнЬЯ ЖҮзИнДЕ ГЛауКОнИТТИ ҚазыП 
аЛыЎДыҢ ҲӘзИРГИ ЖаҒДаЙы

2 ДҮнЬЯ ЖҮзИнДЕ ГЛауКОнИТТИ ҚазыП 
аЛыЎДыҢ ҲӘзИРГИ ЖаҒДаЙы

Глауконит тәбиятта кең таралған минерал болып, оның 
улыўма ресурслары 35,7 млрд. тоннаға баҳаланады [21]. 

Өткен әсирдиң басында глауконитти дүнья жүзинде 
пайдаланыў көлеми 1 млн. тонна әтирапында болған. 
Ол көбинесе аўыл хожалығында, тәбиий төгин ретин-
де қолланыллған. Оның қурамында жоқары муғдарда 
өсимликлер ушын пайдалы болған калий ҳәм басқада 
органик затлар бар. Химиялық өндирислердиң 
раўажланыўы ҳәм төгинлердиң жаңа турлерин ислеп 
шығыў нәтийжесинде, глауконитти пайдаланыў көлеми 
бара-бара кемейип барды. 50 жыллардың ақырында АҚШ 
глауконитти ислеп шығарыўкөлеминиң бирден кемейиўине 
байланыслы, оны улыўма минерал ислеп шығыў стати-
скасынан (Minerals yearbook) шығарып таслады. 1930-
1940 жыллары тек ғана Америкaда 8-10мың. т. глауконит 
ислеп шығылған болса, 1950-1971 жыллары оны ислеп 
шығыў жылына 600-650 тоннаға дейин кемейди. Кейин-
шели глауконитти ислеп шығыўдың статистикаси рәсмий 
турде алып барылмады ҳәм оның ислеп шығыў көлемин 
баҳалаў рәсмий болмаған дереклерден ҳәм компания еса-
батларынан (бул дәўирлерде олардың саны күтә кемейди) 
баҳалаў мүмкин. Бул дәўирлерде глауконитти базарларға 
салыстырған рәсмий мағлыўматлар жоқ. Глауконитти ис-
леп шығарыў көлеми бирден кемейип кетгеннен кейин, 50 
жыллары статистик сораўнамаларда оны «Басқа минерал-
лар» қатарына киритип қойды. 90 жылдың орталарында 
глауконитти ислеп шығарыў көлеминиң әсте-ақырын өсип 
атырғанлығы ҳаққында мағлыўматлар пайда бола баслады. 

Экспертлердиң болжаўы бойынша глаукониттиң жоқары 
адсорбциялылығы ҳәм экологиялық қәсийетке ийелилиги, 
қоршаған тәбияттың экологиялық жағдайының, төменлеўи, 
әтираптың патасланыўынан дүнья жәмийетшилигининг 

тынышсызланыўы оннан дүнья базарында пайдаланыў 
әсте-ақырынлық пенен өсип баратырғанлығы күтилмекте.

Егерде илгерилери тәбиий өнимлерди поташтан ҳәм 
нефть еритиўшилерин синтезлеў нәтийжесинде алынған 
төгинлерге алмастырылған болса, ҳәзирги күнде буған 
қарама-қарсы процесс болып атыр. Яғный, химиялық син-
тез бирикпелеринен пайдаланыў көлеми кемейип, тәбиий 
өнимлерден пайдаланыўға қайтып атыр. 1-сүўретте 
дүньядағы глауконит базары динамикаси көрсетилген.

Ислеп шығарыў көлеминиң ҳәм дуньяда глаукониттен 
пайдаланыў кемейиўине қарамастан, ол экологиялық таза 
ҳәм қымбатлы материал болып есапланады. Ондан суўды 
тазалаўшы фильтрлер ислеп шығарыўда,  металл, қуйыў 
санаатында формаларды жасаўда, аўыл хожалығында 
таза экологикялық төгин сыпатында, тәбиий апатлар болған 
жағдайларда қоршаған орталықты тазалаўда адсорбент 

сыпатында, бояў ислеп шығыўда шийки зат сыпатында пай-
даланылады. 1990 жылдан баслап бул тараўларда глауко-
ниттен пайдаланыў  өсип бармақта. Экспертлер келешекте 
глауконит базары раўажланыўының мүмкиншиликлерине 
исенеди. 

Бар мағлыўматлардың анализи ҳәзирги күнде, АҚШ, 
Уллы Британия, Россия, Украина, Австралия, Канадада 
глауконит ислеп шығарылып атырғанлығын көрсетеди.
Өзбекистан ҳәм Эстонияда глауконит қумы кәнилериниң ке-
лешектеги запасы анықланған. Өзбекистанның Дехқанабад 
районындағы Мабика кәниниң мүмкиншилигин ӨзИИХИ 
қәнийгелер жоқары баҳаламақта (жылына шама менен 1,2 
млн. тонна). Бүгинги күнде, кән санаатын раўажлантырыў 
бойынша жойбарлар ислеп шығыў процесси даўам ет-
пекте. Ҳақыйқатында да бүгинги күнде глауконит базары 
Өзбекистанда қәлиплесиў басқышында турыпты.

1-сүўрет. Дүньядағы глау-
конит базары динамикаси
Рәсмий статистика ҳәм 
рәсмий болмаған дереклер 
бойынша (http://marketolog.
info/ index.php/market/26-
himia/198-2007) топланған 
мағлыў-матлар

Глаукониттиң кең қолланылыўы оның сийрек гезлесетуғын 
физикалық ҳәм химиялық өзгешелиги менен тусинтириле-
ди Буннан тысқары глаукониттен топырақ структурасын 
тиклеўде жәрдем беретуғын қосымша минерал төгин сы-
патында пайдаланыў мүмкин. Глауконит энергетика, хи-
мия санаатында, медицина ҳәм экология талаплары көз 
қарасында ең қымбатлы адсорбциялық өзгешеликке ийе. 
Солай етип, глауконит түрли тараўларда қолланып келмек-
те [1, 6, 8, 9, 10, 12, 18,19, 23, 25, 27, 29]:

Аўыл хожалығында:
– Топырақтың зүрәәтин көтериўде;
– мелиорацияда;
– органик минерал төгинлерди ислеп шығыўда. Глау-

конитте калий еки окисиниң (6-7%) ҳәм фосфор бес 
окисиниң (3% дейин), жоқары муғдарда болыўы себеп-
ли, глауконитти қайта ислеместен, тәбиий калий төгини 
ретинде пайдаланыў мүмкин. Әсиресе, топыраққа глау-
конит унтағын араластырыў нәтийжесинде, дәнли егин-
лер ҳәм картофельдиң зүрәәти 10-20%ке көтериледи, ең 
әҳмийетлиси мийўели тереклердиң зүрәәти артады. 

– шарўашылықта, қусшылықта, балықшылықта 
қолланылатуғын жемге қосымта ретинде;

– ҳайўанлар организми ишегиндеги токсин ҳәм радиону-
клинлерди шығарыў ушын сорбент ретинде;

– жас аўыл хожалығы ҳайўанларының асқазан-ишек ке-
селликлерин даўалаў ушын;

– жас аўыл хожалығы ҳайўанлардың ҳәм қуслардың 
өсиўин тезлестириўде.

Энергетикада:
– энергия майларын регенерациялаў ҳәм тазалаўда;
– жылытыў системалары ушын суўды  таярлаўда.

Экологияда:
– топырақты жақсылаў ҳәм қайта тиклеўде;
– шығынды суўларды тазалаўда;
– зәҳәрли газлерди услап қалыўда;
– ийислерди жоқ етиўде;
– топырақ ҳәм суў объектлериниң техноген патасланыўын 

(нефть, аўыр металлар, радионуклидлер,токсинлер) жоқ 
етиўде; 

– ишимлик ҳәм санаат суўларын тазалаўда.

Нефть химиясы санатында:
– нефть қурамындағы суўды ҳәм дүзды жоқ етиўде; ката-

лизатор сыпатында.

Азық аўқат санаатында:
– суўдың қатылығын кемейтиўде; 
– азық аўқат суйықлығын тазалаўда.

Медицина ҳәм косметологияда:
– көплеген кеселликлерди даўалаўда глауконит саз 

топырақлары (“жасыл саз” деп аталады) терапияда 
қолланылады.

– Глаукониттен арзан жасыл реңдеги қорғаўшы бояў 
таярланады. Ондағы жасыл рең тойынған ҳәм турақлы 
болғанлығы ушын, глаукониттен тәбиий пигмент сыпатын-

3 ГЛауКОнИТТИ ҚОЛЛаныЎ  
ТаРаЎЛаРы

да сүўретшилик өнериниң май бояўлары таярланады ҳәм 
өндиристе жасқыл бояў ислеп шығарыўда пайдаланылады. 

Глаукониттен қурғақ фасад бояўын алыў технологиясы ис-
леп шығылған.

азық-аўқат  
өндириси

нефтехимия

Экология Энергетика

Медицина ҳәм 
косметология

ГЛауКОнИТ

аўыл  
хожалығы

ГЛауКОнИТ ҚуМЛаРыныҢ ТОПыРаҚ СТРуКТуРаСын  

4 ГЛауКОнИТ ҚуМЛаРыныҢ ТОПыРаҚ СТРуКТуРаСын  
ҲӘМ ОныҢ СуЎДы уСЛаП ҚаЛыЎ ҚӘСИЙЕТИн 
ЖаҚСыЛаЎДаҒы ЭФФЕКТИВЛИГИ

Әдебиятларда келтирилген мағлыўматлардың ана-
лизи, глауконит топырақтың өнимдарлығын тиклеў ҳәм 
өсимликлердиң жақсы өсиўине тәсир ететуғынлығын 
көрсетеди [15,16,21,25,28].

Нызамлы сораў пайда болады: «Глауконит қумларының 
соншелли жоқары эффективлиги, нениң есабынан бола-
ды?». Бул тек ғана глаукониттин жерге унамлы тәсир меха-
низми болғанда әмелге асады. Глаукониттиң топырақ ҳәм 
өсимликлерге тәсири ҳаққында төменде баян етиледи.

Глаукониттиң топырақ структурасына тәсири 
нәтийжелериниң анализи, глаукониттиң төмендеги сийрек 
гезлесетуғын өзгешеликлерге ийе екенлигин көрсетеди:

Бириншиден, глауконит тек ғана өсимликлерди 
азықлантырыў ушын макроэлемент емес, одан сонше-
ли топырақ структурасын жақсылаў ҳәм оның ығаллығын 
сақлаў сыпатында қолланылады.

Екиншиден, глауконит бөлекшелериниң жоқары салы-
стырмалы үстки майданы, оған ионларды сиңириўге ҳәм 
оларды вегетация дәўринде бир тегис үлестирилиўине 
имкәният береди, бул минерал төгинлердиң эффективли-
гин асырады.

Үшиншиден,глуканиттеги өсимликлердиң өсиўи ҳәм 
раўажланыўына тәсир көрсетиўши микроэлементлерди 
есаптан шығарып таслаў керек емес.

Төртиншиден, глаукониттиң ионлар алмасыныўы ҳәм 
жоқары сиңириўшилигиниң мүмкиншиликке ийелилиги, 
топырақтағы суўды услап қалыў қәсийетин асырады, соның 

менен бирге топырақтың қурамындағы азықлантырыў эле-
ментлеринен эффектив пайдаланыўға өз үлесин қосады. 
Топырақтың сиңириў қәсийетин жақсылаў арқасында 
төгин тәсириниң пайдалы коэффициенти артады. Бун-
дай өзгешелик әсиресе тез-тез суў ресурсларының 
жетиспеўшилигин бастан кеширип атырған Қарақалпақстан 
Республикасы шараяты ушын үлкен әҳмийетке ийе.
Топыраққа глауконитти араластырыў, топырақтың суўды 
услап қалыў қәсийетин асырады. Бүл топырақтағы 
ығаллықты асте-ақырынлық пенен өсимликке өткериўге 
мүмкиншилик береди.

5 ҚаРаҚаЛПаҚСТан ТОПыРаҒыныҢ ӨнИМДаРЛыҚ  
КӨРСЕТКИШЛЕРИнЕ ГЛауКОнИТТИ  
аРаЛаСТыРыЎДыҢ ТӘСИРИ

5.1. ЛаБОРаТОРИЯ ИзЕРТЛЕЎ нӘТИЙЖЕЛЕРИ
Изертлеў методикасы. Глаукониттиң топырақтың 

қурамына, оның өнимдарлығына тәсирин үйрениў ушын, 
лаборатория шараятында ҳәр қыйлы түрдеги топырақларда 
арнаўлы изерлеў ислери алып барылды. Изертлеўлер 
шеге, саз-қумлы, саз топырақларда өткерилди. Дәстлеп 
топыраққа байытылған глаукконит қумларын араластыр-
мастан алдын, суўда ериўши дүзлар қурамы, үйдеги ҳаўа 
температурасында ығалылық ҳәм басланғыш водород 
көрсеткишлери анықланды.Оннан кейин топырақ үлгисине 
гектарына 800 кг есабында глауконит араластырылды. 
Топырақ төмендеги есапта айына еки мәрте водопровод 
суўы менен суўғарылды: комната температурасында кепти-
рилген 1 кг топыраққа улыўма суўғарылыатуғын суў көлеми 
500 мл ди қурайды. Суўғарыў жерлерди дренажлаў (қурғақ 
етиў) арқалы әмелге асырылды. Топырақ суўғарылғаннан 
кейин комната температурасында кептириледи. Лаборато-
рия изертлеў жумыслары бир ай даўамында (басланды – 
28.08.2015, жуўмақланды – 29.09.2015) өткерилди.Төменде 
лаборатория нәтийжелери келтирилген.

5.1.1. ТОПыРаҚТаҒы СуЎДа ЕРИЎШИ ДҮзЛаР 
ҚуРаМына ГЛауКОнИТ аРаЛаСПаЛаРыныҢ ТӘСИРИ 

2-сүўретте ҳәр түрли топырақтағы суўда ериўши дүзлар 
қурамына глаукониттиң тәсирин үйрениў бойынша лабора-
тория нәтийжелери келтирилген. Топыраққа байытылған 
глауконитти араластырғаннан ҳәм суўғарғаннан соң, 
тексериўге алынған барлық топрақларда өткизилген лабо-
ратория нәтийжелериниң анализи топырақта дүздың ке-
мейгенлигин көрсетеди. 

Суўда ериўши дузлардын топырақтан жуўылып кетиўине 
глаукониттиң тәсирин баҳалаў мақсетинде саз топырақтың 
бир үлгиси, байытылған глауконитти араластырмастан 
жоқарыдағы методика бойынша жуўылды. .2-сүўретте 
глауконитти араластырмастан, топырақ шорын жуўғанда, 
суўда ерийтуғын дүзлардың кемейиў графиги келтирил-
ген. Бирдей түрдеги топыраққа глауконит араластырған 
хәм араластырылмаған жағдайларда өткерилген лабо-
ратория тәжийрибе нәтийжелерин салыстырғанымызда, 
сазлы топырақларда глауконит араластырыў дүзлардың 
жуўылыўының 15,7% ке артқанлығын көрсетеди (2 б ҳәм 3 
- сүўрет).

2 – сүўрет. Глаукониттиң топрақтағы суўда ерийтуғын дүзлар қурамына тәсири
(а – сазлы қум топырақ, б –саз-қумлы топырақ, в – саз топырақ)

3 – сүўрет. Глауконитти араластырмаған жағдайда (саз-қумлы) топрақ шорын жуўыўда суўда ерийтуғын дүзлар қурамына тәсири

1. Жайластырыў
Сазлы қум топырақ. Пластик 

саны 1-7 ге тең сазлы топырақ. Қум 
түйирлериниң қурамына байланыс-
лы шеге топырақлар: қум түйирлери 
қурамының өлшеми 2...0,25 мм 
болған бөлекшелеринин қурамы 
50 %тен көбирек жеңил шеге 
топырақларға; қум түйирлери қурамы 
50 % көбирек жеңил ири топырақларға; 
қум түйирлери 20 % ден 50 % қураўшы 
шаңларға; қум түйирлериниң қурамы 20 
% тен кем аўыр шаңларға бөлинеди. Жумсақ 
таў жынысы, тийкарынан 3-10 %ке жақын шеге ҳәм 
шаң аралас алевритли, шаңлы ҳәм саз топырақлы 
бөлекшелерден турады. Шеге қумлардың пла-
стиклиги сазлы-қумлы топырақларға қарағанда 
төмен болады. Саз топырақты қәлемше итип жай, 
думалақланған өринди шеге топырақларға қарағанда 
ыдырамайды. Көбирек сазлы шеге топырақлар 
аўыр топырақ, азырақ сазлы топырақ бол-
са – жеңил топырақ деп аталады. Қум 
даналары өлшемлериниң қурамына 
байланыслы, шаң бөлекшелери ири 
қумлы, майда қумлы ҳәм шаңлы 
шеге қумларға ажратылады.

Сазлы қум топырақ. Автомобиль 
жүретуғын жолларды қаплаў матери-
алы сыпатында пайдаланыўы менен 
характерленеди. Олар кем пласти-
кликли ямаса пластикли емес. Қурғақ 
жағдайда олардан шаң пайда болыўы 
шамалы, майда қатты бөлекшелери жетер-

ли өз-ара байланысқа ийе. Тезде кебеди, 
исинбейди ҳәм жапысқақлыққа ийе емес. 

Қурғақ ҳәм ығал сазлы қум топырақ, қум 
ҳәм саз топырақларға салыстырғанда 
турақлы. болып олар қумның 
(жоқары суў өткизиўшилиги,,ишки 
салыстырма сүйкелиси) ҳәм саз 
топырақлардың (қурғақ ҳалында 
жоқары биригиўшилиги) унамлы 

қәсийетлине ийе.
Саз топырақ — кең таралған таў 

жынысы. Саз топырақ физикалық 
ҳәм технологиялық қәсийетлериниң, 

қурамындағы минераллардың қурамалылығы 
ҳәм мудамы бирдей болмаўы менен ажыралып 
турады. Саз топырақтың пайда болыў шараяты 
айрықша. Геология илими таза саз топырақтың 
ҳақыйқатында да жүдә кишкене болған минерал 
бөлекшели жыныслардан (0,01 мм жақын ҳәм одан 
кишкене) туратуғынлығын анықлады. Көпшилик 

изертлеўшилер оны «саз топырақлы» ми-
нераллар деп атайды. Бул минераллар 

қурамалы химиялық бирикпелерден 
турады. Оның қурамына алюминий, 
кремний ҳәм суў киреди. Минерало-
гияда оларды суўлы алюмосиликат-
лар деп аталады.

Саз топырақлар суўдың 
муғдарына байланыслы жибиў, ериў 
қәсийетини ийе болып, пластикалық 

қамыр ямаса «уйық» пайда етеди 
яғный бундай суйық араласпалар, саз-

лы топырақтың майда жүзип журетуғын 

бөлекшелеринен турады. Бундай саз топырақ ара-
ласпалары жапысқақлық қәсийетине ийе. Демек, 
саз топырақты тийкарынан өлшеми 0,01 мм кем 
болған суўлы алюминсиликатлы, суўда жеңил 
ыдыраўшы, жапысқақақ ямаса пластикалық 
қамырды пайда етиўши ҳәм оннан 
жасалған форманы кепкеннен кейин 
өзгерпейтуғын, күйдирилгеннен соң 
тастай қаттылықты ийелейтуғын 
қәсийетлеринен анықлаў мүмкин.

Саз топырақтың қәсийети оның 
химиялық ҳәм минерал қурамына, 
сондай ақ оларды жасаўшы 
бөлекшелердиң муғдарына байла-
ныслы болады.

Саз топырақтың ең әҳмийетли 
қәсийетлери төмендегилер болып табыла-
ды:

1) араласпалар суў менен араластырылғанда 
уйықлы көлмеклерди ҳәм жапысқақ қамырды пайда 
етеди;

2) суўда исиниў қәсийетине ийе;
3) қамыр түрдеги саз топырақ оннан ҳәр қыйлы 

форманы ислеў ҳәм сақлаў қәсийетине ийе;
4) усы форманы қептиргеннен кейин де сақлап 

қалыў қәсийетине ийе; 
5) жапысқақ;
6) байланыстырыўшы қәсийетине ийе;
7) суў менен жетерли дәрежеде тойынғаннан соң, 

өзинен суўды өткезбейтуғын қәсийетке ийе.

Саз-қумлы топырақ – үшден бир бөлеги саз 
топырақтан, онша үлкен болмаған пластик формадағы 

бөлекшелердан турыўшы саз топырақтын бир түри. 
Қалған бөлеклери қумнан ҳәм басқа араласпа-
лардан турады. Реңи ҳәр қыйлы – күл рең, қызыл-

қоңылтыр, жасыл болыўы мүмкин. Саз-қумлы 
топырақлар ҳәр қыйлы болады.

Саз-қумлы топырақтағы геўеклер 
өлшеми, оның қурамындағы саз бо-
лекшелерин ондағы суўдың капил-
ляр тартысыў есабынан, өз-ара 
бирикриў имканиятына ийе. Бул 
топырақтың пластиклигин сақлап 
қалыў мүмкиншилигин жаратады. 
Соның ушын саз бөлекшелери қанша 

көп болса, ол соншелли пластикли 
болады.
Қурамында қум болыўы есабынан саз-

қумлы топырақлар әдетте жоқары пласти-
кликке ийе болады. Саз-қумлы. топырақларлардың 
ығаллылығы шеге топырақларға қарғанда жоқары бо-
лады. Бул саз-қумлы топырақлардағы геўеклердиң, 
шеге топырақлардағы геўеклерге қарағанда 
жоқарылығы себебинен болады. 

Топырақтың ығаллығы қаншели жоқары болса, 
оның беккемлилик характеристикалары төмен бо-
лады. Жер асты суўларына жақынласқан сайын 
саз-қумлы топырақлартың беккемлиги исенимсиз 
болады. Сонлықтан жер асты суўлары жер бетине 
жақын болған сайын, саз-қум топырақлы жер майда-
ны қурылыс ушын қолайсыз болады.

5.1.2. ТОПыРаҚТыҢ СуЎДы уСЛаП ҚаЛыЎ ҚӘСИЙЕТИнЕ 
ГЛауКОнИТТИҢ ТӘСИРИ 

4 – сүўретте топырақтың суўды услап қалыў қәсийетине 
глаукониттиң  тәсирин үйрениў бойынша лаборатория 
нәтийжелери келтирилген. Бул мағлыўматлар топырақ 
ығаллығын, тапқа келген ҳалында анықлаў жолы менен 
алынды. Келтирилген графиклердиң анализи, сазлы-қум 
топырақлардың (супесьлер) суўды услап қалыў қәсийети 
кемейгенлигин көрсетеди. Саз – қумлы (суглинок) ҳәм саз 
топырақларға, глауконитти араластырылғанда топырақтың 
суўды услап қалыў қәсийети өскенлиги бақланады.

Соны да айтып өтиў лазым, суўды көп услап қалыў 
қәсийети саз топырақларда бақланады, яғный байытылған 
глауконитти бундай топыраққа араластырыў нәтийжесинде 
дерлик 1,5 мәртеге суўды услап қалыў қәсийети артты.

5.1.3. ТОПыРаҚТыҢ ВОДОРОД КӨРСЕТКИШИнЕ (Рн) 
ГЛауКОнИТТИҢ ТӘСИРИ

5-сүўретте топырақтың водород көрсеткишлерине (рН) 
глаукониттиң тәсирин кәрсетиўши графиклер келтирил-

5 – сүўрет. Глаукониттиң топырақтың водород көрсеткишине (рн) 
тәсири (лаборатория изертлеў нәтийжелери)

4 – сүўрет. Глаукониттиң топырақ қурамындағы суўды услап қалыўға тәсири (а - шеге, б –сазлы-қумлы, в - саз)

ген. Усы графиклердиң анализи, топыраққа глауконит-
ти араластырыў, оның кислоталы орталықтан нейтрал 
орталыққа өзгериўин көрсетеди.

3. Жайластырыў
Водород көрсеткиши топырақтың реакциясын анықлайды. Ол өсимликтиң 
раўажланыўы, ондағы болып атырған химиялық ҳәм биологиялық процесслер 
тезлигине үлкен тәсир көрсетеди. Өсимликлердиң азықлантырыўшы затлар-
ды сиңириў дәрежеси, топырақтағы микроорганизимлердиң ҳәрекети, орга-
ник затлардың минерализациясы ҳәм басқада физика-химиялық процесслер 
топырақтың реакциясына байланыслы болады.

рН муғдарына байланыслы топырақ еритпелериниң реакциясы төмендеги 
түрлерге бөлинеди

Егинлердиң көгериўи ҳәм раўажланыўы ушын көбирек қолайлы нейтрал ямаса 
нейтралға жақын болған топырақ орталықлары есапланады.

Реакция pH
Күшли кислоталы 3-4
Кислоталы 4-5
Күшсиз кислоталы 5-6
Нейтрал 7
Кем силтили 7-8
Силтили 8-9
Күшли силтили > 9

6 – сүўрет. Топырақтың гумус қурамына глаукониттиң тәсири  
(21 фермер хожалығы бойынша алынған орташа нәтийжелер)

5.2. ДаЛа ИзЕРТЛЕЎ нӘТИЙЖЕЛЕРИ
Глаукониттиң Қарақалпақстан топырақларының 

өнимдарлығына тәсирин үйрениў мақсетинде пахташылық 
менен шуғылланатуғын 21 фермер хожалаықларында дала 
изертлеў ислери алып барылды. Фермер хожалықларының 
дизими №4 қосымшада келтирилген. Усы хожалықларда 
глаукониттиң топырақтағы гумус муғдарына, водород 
көрсеткишине ҳәм пахтаның зүрәәтине тәсири анықланды. 
Төменде усы изертлеўлердиң нәтийжелери келтирилген.

5.2.1. ТОПыРаҚТыҢ ГуМуС ҚуРаМына ГЛауКОнИТТИҢ 
ТӘСИРИ

Изертлеў нәтийжелери барлық 21 фермер 
хожалықларында топырақтағы гумус муғдарының 
өскенлигин көрсетти. 

6 – сүўретте глаукониттиң топырақтың гумус қурамына 
тәсирин көрсетиўши графиги келтирилген. Усы график 
барлық 21 фермер хожалықлары бойынша өткерилген 
тәжирийбелердиң орташасы.

7-сүўрет. Глауконитти араластырғаннан соң топырақтың водород 
көрсеткишиниң өзгериўи (21 фермер хожалығы бойынша орташа 
мағлыўматлар)

Өткерилген тәжирийбелердиң анализи, 21 фермер 
хожлықларында топыраққа глауконитти араластырыў 
нәтийжесинде оның гумус қурамы 2,14 мәртеге артқанлығын 
көрсетти.

5.2.2. ГЛауКОнИТ аРаЛаСПаЛаРыныҢ ТОПыРаҚТыҢ 
ВОДОРОД КӨРСЕТКИШЛЕРИнЕ ТӘСИРИ

Глаукониттиң топырақтың водород көрсеткишлерине 
тәсирин анықлаў ушын 21 фермер хожалығында изертлеўлер 
алып барылды. Барлық фермер хожалықларында 
өткерилген изертлеўлер, глауконит топырақтың силтили 
жағдайын нейтрал орталыққа өзгерткенлигин көрсетти.

21 фермер хожалығы топырақларының водород 
көрсеткишиниң орташа нәтийжелери 5.6–сүўретте 
көрсетилген. Глауконитти топыраққа араластырыў, оның 
кислота-силти балансын өзгертеди, яғный глауконит ара-
ласпалары силтили орталықты нейтралластырған.

4. Жайластырыў
Топырақтағы гумус (ширинди), оның тийкарғы өнимдарлығы 
болып табылады. Гумус деп органик бирикпелердиң қыйын 
динамик комплекслерине айтылады. Гумус қурамы ондағы 
ширинди органик бирикпелер муғдары менен анықланады. 
Гумус қурамы топырақтың балл бонитетине позитив тәсир 
етеди.Топырақ бонитети – булл топырақтың қәсийети ҳәм 
өнимдарлық дәрежеси. Топырақтың бонитетин баҳалаўда, 
ең жоқары зүрәәт бериўши 100 баллы шкала пайдаланы-
лады (эрозияға ушрамаған қара топырақ).

ПЛОДОРОДнОСТИ ПОчВ КаРаКаЛПаКСТана

1-сүўретте Ҳожели районындағы «Санобар Сапарбаева» 
дийхан-фермер хожалығының пахта атызлары (жерлерге глау-
конит араластырылған).

2-сүўрет. Ҳожели районындағы «Санобар Сапарбаева» фермер 
хожалығы пахталары зыянкеслерден зыян көрген (жерлерге глауко-
нит араластырылмаған).

3-сүўрет.Ҳожели районындағы «Санобар Сапарбаева» дийхан-
фермер хожалығында пахта жапырақлары зыян көрген (жерлерге 
глауконит араластырылмаған

5.2.3. ПаХТаныҢ ИММунИТЕТИнЕ ГЛауКОнИТ 
аРаЛаСПаЛаРыныҢ ТӘСИРИ

Дала изертлеў нәтийжелери, глауконитти топыраққа 
араластырыў, пахтаның зыянкеслерги шыдамлылығын 
асқанлығын көрсетти. 

1-сүўретте Ҳожели районындағы «Санобар Сапарбаева» 
фермер хожалығы жерлеринде глауконитти араластырыў 
нәтийжесинде, пахтаның раўажланыў характери 
көрсетилген. Бақлаў нәтийжелериниң анализи, байытылған 
глауконитти топыраққа араластырыў, пахтаның зыянкеслер 
тәсирине қарсы иммунитети арқанлығын көрсетти, яғный 
усы атыздағы пахта жапырақлары зыянкеслерден зыян 
көрмеген.

2, 3-сүўретлерде глауконитти араластырмаған жағдайда, 
пахтаның раўажланыў характери көрсетилген. Бунда пахта 
жапырақларына зыянкеслер зыян көргенлигин көриўимиз 
мүмкин

6 ҚаРаҚаЛПаҚСТанДа ТӨГИн СыПаТынДа аЎыЛ  

Глаукониттиң қолланыў эффективлигин анықлаў 
мақсетинде Өзбекистан Республикасы академиясының 
Қарақалпақстан бөлими, Қарақалпақ тәбиий илимлери или-
мий изертлеў институты, Қарақалпақстан Республикасының 
Шымбай, Қараөзек, Хожели, Кегейли районларындағы 21 
дийхан-фермер хожалық-лары менен шәртнамалар дүзди. 
Усы шәртнамалар шеңберинде байытылған глауконитти 
топыраққа араластырыў ҳәм оның пахтаның зүрәәтине, 
топырақтың химиялық қурамына тәсирин анықлаў бойын-
ша илмий-изертлеў жумыслары алып барылды.

21 дийхан-фермер хожалықларында пахтаны өсириўде 
дала ҳәм лаборатория шараятында өткерилген изертлеў 
жумыслары нәтийжелериниң анализи, топыраққа глауко-
нитти араластырыў: 

 топырақ кислоталы-силтилик балансының, яғный водо-
род көрсеткишиниң pH 7÷8 ден 6,5 ÷7,0 шекем кемейгенли-
гин; 

60 процент жағдайларда топырақтың гумус қурамының 
0,75÷0,91 % тен 0,94÷1,32 % ке шекем көбейгенлигин;

пахтаның суўдан пайдаланыўын 20% дейин кемейгенли-
гин, пахтаның қурғақшылыққа шыдамлығын асқанлығын; 

фосфор ҳәм калий төгинлеринен пайдаланыў кемейтир-
генлигин;

пахта зүрәәтиниң гектарына 3-5 центнерге асқанлығын 
көрсетеди.

Глауконит қумын басқа егинлердиң зүрәәтин көтериў 
ушын да пайдаланыўға болады. Глауконит қумын 
пайдаланыў ушын, оны байытыўды әмелге асырыў керек. 1-сүўрет. Глауконитли қум

Глаукониттиң биринши белгиси оның көк-жасыл реңде 
болыўы. Тәбиятта глаукониттиң зейтун-жасыл, көгимтир-
жасыл, жасыл –қара, көк шөп-жасыл, сары-жасыл реңлери 
ушрайды. 

Екинши белгиси:жылтырақ, тынық емес. 
Үшинши белгиси: глауконит морт болады ҳәм қолда 

аңсатлық менен майдаланады.
Төртинши белгиси: глауконит түйирлери дөнгелек фор-

мада жасыл реңде, өлшеми 0,1-0,9 мм болып, анда-санда 
кристал формада болады. 

1-сүўетте Қарақалпақстандағы «Қрантаў» кәни глауконит 
қумы көрсетилган. Усы таў жынысында глауконит қурамы 
37% ке жақын.

Тәбиий глаукониттен аўыл хожалығы егинлери ушын 
төгин сыпатында эффектив қолланыўда төмендеги 
қәдемлерди әмелге асырыў керек:

Биринши қәдем. Глауконит рудасын байытыў. Бунда 
глаукониттиң минимал қурамы 56-60 процентти қураўы ке-
рек.

Екинши қәдем. Байытылған глауконитти түйирлеў. 
Түйирленген глауконит, топыраққа глауконитти бир тегис 
етип бериўге имканият береди. Түйирлердиң дөнгелек 
формадағы диаметри 2-2,5 мм шекем болыўы керек. ӨзРИА 
Қарақалпақстан бөлими устаханасында байытылған глауко-
нит түйирлери глауконитке бентонит саз топырағын қосыў 
арқалы алынады1.

1 Бентонит саз топырақ бунан 25 млн жыл алдын океан 
шөкпелеринен пайда болған. Усы дәўирде кән жайласқан 
жердиң усти суў менен қапланған.

3-сүўретте қурамында 60% глауконит болған түйирленип 
байытылған глауконит қумы көрсетилген.

ӨзР ИА Қарақалпақстан бөлиминде «Қрантаў» кәниниң 
глауконитин байытыў төмендеги из-бе изликте әмелге 
асырылады. Бириншиден шийки зат ҳаўада қурытылған 
ығалықта унталады, Оннан кейин електен өткериледи. 
Бундай усылда глауконит муғдары глауконит таў жыны-
сында 37% ден 60% шекен артады. Кейин арнаўлы үскене 

Бентонилер– бул жиңишкедисперсиялы, үлкен пла-
стикли саз топырақлар. Олар тийкарынан монтморил-
лонит [Al2O3 – 4SiО2 – H2O] ҳәм беделиттен [Al2O3 – 3SiО2 
– H2O] турады. Бул метериаллар қабатлы кристал решет-
калар дүзилисте болып, суўды сиңириў қәсийетине ийе. 
Бентониттиң пайда болыўы вулканнан шыққан күл ҳәм туф 
жыныслырын самал ушырып алып келиў менен байланыс-
лы.

2-сүўрет. унталған глауконит қумы з –сүўрет. Түйирленип байытылған глауконит қумы

жәреминде байытылған глауконит қумы түйирленеди. Глау-
конит қумларын түйирлеўде оларды бир бирине желимлеў 
ушын, оған бетонит саз топырағ қосады.Түйирленген глауко-
нит фосфор төгине менен араластырылады ҳәм биргелик-
те топыраққа қосылады. Бунда топырақты культивациялаў 
бойынша арнаўлы таярлық жумысларды алып барыў қәжети 
жоқ, яғный топыраққа ислеў бериў ҳәм аўыл хожалығы егин-
лерин егиў технологиясы өзгермейди.

Байытылған глауконитти қолланыўда әдетте бизлер фос-
фор ҳәм калий төгинлеринен пайдаланыўды кемейтемиз. 
Бирақ азот төгини муғдарын қолланыў өзгермейди.

Үшинши қәдем. Глауконитти араластырыў.Аўыл 
хожалығы егинлериниң түрине байланыслы глауконит 
пенен егин бир ямаса еки мәрте азықландырылады. 

Биринши мәртебе глауконит жерге сүримнен ал-
дын бериледи. Глауконит дақыл егилетуғын майданға 
РОУ – 6 үскенеси жәрдеминде шашылады. Сүрим жер 
тапқа келген ўақытта әмелге асырылады. Жерди сүриў 
22-30 см тереңликте ЧКУ-4 чизел ҳәм ПН-4-35 плуги 

жәрдеминде иске асырылады. Сүримнен соң глауконит 
22-30 см тереңликте жайласады. «Нулевой» сүрим усы-
лы менен глауконитти торыраққа араластырыў рухсат 
етилмейди, себеби бундай усылда жерге ислеў бериўде 
глауконит 10 см шекем тереңликке дейин бериледи. Бун-
дай тереңликте егинлердиң тамыр системалары глауко-
нит төгини тәсир етиўши зонада жайласпайды.

Айрым егинлер ушын топыраққа глауконитти екинши 
мәрте бериў зәрүр. Бундай жағдайда топыраққа глауко-
нит КХУ-4 культиваторы жәрдеминде араластырылады.

Топыраққа глауконитти араластырыў фосфор төгин 
менен биргеликте әмелге асырыў усыныс етиледи. Бунда 
глауконитти қолланыў, фосфор төгининен пайдаланыўды 
50 процентке кемейтеди. Глаукониттиң қурамында калий 
болғанлығы себепли, калий төгинин қолланыўды 80 про-
центке кемейтеди. Соныда айтып өтиў керек, глауконит 
азот төгининиң орнын баса алмайды, сонлықтанда азот 
төгинин қоллаў нормаға муўапық әмелге асырылады (1 
Қосымша). 

Байытылған глаукониттиң муғдарын есаплаў усылы 
ҳәм оны араластырыў методикасы, технологиясы ҳәм 
жерге бериў ўақты .1-таблицада келтирилген. Бул жер-
де ҳәр қыйлы түрдеги егинлер ушын байытылған глауко-
нит (60%) қумын араластырыў технологиясы, ўақты, ҳәм 
төгин нормаларын есаплаў формулары келтирилген.

Төменде пахта жетистириўде глауконит ҳәм басқада 
төгинлердиң муғдарларын есаплаў бойынша мысаллар 
келтирилген.

Мысал.
Егин түри: Пахта.
ӨзР Аўыл ҳәм суў хожалығы министирлиги Пахташылық 

институты усынысына муўапық пахтани өсириўде фос-
фор төгининиң жыллық нормасы PP = 175 кг/га қурайды, 
Калий төгининиң жыллық нормасы

К= 125 кг/га.

Биринши мәрте глауконитти торыраққа аралас-
тырғанда төгин муғдарынын есаплаў: 

Глауконит

PPх0,35 = 175 кг/га х 0,35 = 61,25 кг/га

Фосфор төгини 

PPх0,5 = 175 кг/га х 0,5 = 87,5 кг/га

Калий төгини 

Кх0,2 = 125 кг/га х 0,2 = 25 кг/га

Екинши мәрте араластырыў: 
Глауконит

PPх0,15 = 175 кг/га х 0,15 = 26,25 кг/га

Ескертиў: Азот төгини ӨзР Аўыл ҳәм суў хожалығы 
министирлигиниң Пахташылық институты қабыл еткен 
нормасына муўапық бериледи.

Еске алыў. Басқа егинлер ушын төгинлерди бериў нор-
масын есаплаўда, №1 Қосымшада келтирилген изертлеў 
нәтийжелеринен пайдаланыў усыныс етиледи.

Жоқарыда айтып өтилгенлер менен бир қатарда 
глаукониттен қыйдан компост таярлаўда пайдаланыў 
мүмкин. Компост таярлаў ушын қый глауконит пенен ара-
ластырылады. Бул араласпалар компост таярлайтуғын 
шуқурға тақланады. Глауконит пенен қыйдың қатнасы 
1:10 қурайды.

Глауконитти қоллаўдың ең жоқары эффекти саз-қумлы 
топырақларда болады, себеби шеге топырақларда глау-
конитти сарыплаў 30 процентке дейин көбейеди..

Глауконитти эффектив қолланыў ушын, топырақта 
мониторинг жүргизиў зәрүр. Мониторинг өткергенде 
топырақтың ығаллығы, шорлығы, гумус қурамы ҳәм 
топырактағы микроэлементлердиң муғдары бақланыў 
керек. Сондай-ақ мониторинг ўақтында, өсимликтиң 
раўажланыў процесин де изертлеў зәрүр.

1-таблица. Саз-қумлы топыраққа байытылған (60%)глауконит қумларын араластырыў ўақты ҳәм технологиясының нормалары

Егин түрлери

Гл
ау

ко
ни

тт
и 

ар
ал

ас
.

ар
ал

ас
ты

ры
-

ўн
ес

ен
ий

Биринши араластырыў Екинши араластырыў

араластырыў  
технологиясы

В
ре

м
я 

вн
ес

ен
ия

төгин нормасын 
араластырыўды 

есаплаўформуласы, кг/га

В
ре

м
я 

 
вн

ес
ен

ия

төгинди араластырыў 
нормасы

гл
ау

ко
ни

т

ос
ф

ор

Ка
ли

й 

гл
ау

ко
ни

т

ос
ф

ор

Ка
ли

й 

Пахта

2 Егиўден
алдын PPх0,35 PPх0,5 Кх0,2

Ғу
м

ш
ал

аў
  

ўа
қт

ы
нд

а

PPх0,15 - -

Биринши араластырыў. 
Сүримнен алын. РОУ-6 
үскенеси менен шашып 
тасланады.
Екинши араластырыў
КХУ-4 культиваторы 
менен бериледи.

Салы

1 Егиўден
алдын PPх0,5 PPх0,5 Кх0,2 - - - -

Сүримнен алын. РОУ-6 
үскенеси менен шашып 
тасланады.

Помидорлар, қыярлар

2 Егиўден
алдын PPх0,25 PPх0,25 Кх0,2

Гү
лл

еў
  

ўа
қт

ты
нд

а

PPх0,25 Kх0,25 -

Биринши араластырыў. 
Сүримнен алын. РОУ-6 
үскенеси менен шашып 
тасланады.
Екинши араластырыў
КХУ-4 культиватори ме-
нен бериледи.

Тамыр түйнеклилер

1 Егиўден
алдын PPх0,5 PPх0,5 Кх0,2 - - - -

Сүримнен алын. РОУ-6 
үскенеси менен шашып 
тасланады.

Ескертиў: PP– форфор төгинин араластырыўдың жыллық нормасы (кг/га), К– калий төгинин араластырыўдың жыллық нормасы(кг/га), азот 
төгинин араластырыў нормасы,ҳәр бир егин түри ушын белгиленген нормаға муўапық араластырылады.

ПаХТаныҢ зҮРӘӘТИн КӨБЕЙТИЎДЕ БаЙыТыЛҒан  
ГЛауКОнИТ  ҚуМЛаРын ҚОЛЛаныЎДыҢ ЭКОнОМИКаЛыҚ ЭФФЕКТИВЛИГИ

Бул бөлимде пахтаны өсириўде «Қрантаў» кәниниң 
байытылған глауконит қумларын қолланыўдың эконо-
микалық эффективлиги келтирилген. Есаплаўлар 2015 
жылғы баҳа бойынша алып барылды. Есаплаўлар ӨзР ИА 
Қарақалпақстан бөлими үскенелеринен пайдаланғанда 1 
тонна глауконитти байытыў ҳәм түйирлеўдиң өзине түсер 
баҳасы, 2015 жыл 1 октябрдеги баҳа бойынша 377,78 мың. 
сумға тең екенлигин көрсетеди.

2- таблицада минерал төгинлерге сарыпланған қәре-
жетлердиң кемейиўи есабынан, байытылған глауконитти 
топыраққа араластырыўдың экономикалық эффективлигин 
есаплаў нәтийжелери келтирилген.

Байытылған глауконитти топыраққа араластырыў 
нәтийжесинде, пахта зүрәәти гектарына 3-5 центнерга 
(сорт 1-1) асқан.

7 ПаХТаныҢ зҮРӘӘТИн КӨБЕЙТИЎДЕ БаЙыТыЛҒан  
ГЛауКОнИТ  ҚуМЛаРын ҚОЛЛаныЎДыҢ  
ЭКОнОМИКаЛыҚ ЭФФЕКТИВЛИГИ

2- таблица. Пахтаны өсириўде минерал төгинлерге сарыпланған қәрежетлердиң кемейиўи есабынан,
байытылған глауконитти топыраққа араластырыўдың экономикалық эффективлиги (2015 жылғы баҳа бойынша)

№  
п/п Төгин түрлери

1 т. 
Баҳасы 
мың.сум

араластырыў нормасы т/га 1 га жерге сарыпланған төгин баҳасы мың. 
сум Экономикалық 

эффективлик, 
сум

глауконит 
араластырылма-

ғанда

Глауконитарала-
стырыл ғанда

глауконит 
араластырылмағанда

глауконит 
араластырылғанда

1 Аммофос 1686 0,175 0,0875 295,05 147,525

2 Калий 984 0,125 0,020 123,0 19,680

3 Байытылған глауконит 377,8 - 0,6 - 226,68

Жәми 0,300 0,707 418,05 393,885 24165

Төменде пахтаны өсириўде байытылған глауконит 
қумларын топыраққа араластырыўдағы есапланған 
экономикалық эффективлиги келтирилген.

Экономикалық эффективликти есаплаў, минерал 
төгинлерге жумсалатуғын қәрежетлерди тежеў ҳәм зүрәәтти 
асырыў есабынан әмелге асырылады:

24,165 + (365,253 ÷ 608,755) = 
= 389,418 ÷ 632,920 тыс. сум/га

Солай етип есаплаўлар, бир гектар пахта майданы-
на байытылған глауконитти араластырыў нәтийжесинде, 
улыўма экономикалық эффект 389,418 мың сумдан 632,920 
мың сумға шекем қурайды.

Соның менен бирге сарыпланыўды тежеў:
культивациялаўды еки мәртеге кемейтиў;yy
суўды 10-20 % үнемлеў;yy
топырақтың мелиоратив жағдайын жақсылаўда, yy
жумсалатуғын қәрежетлерди кемейтиў есабынан бола-
ды

2- таблица. Топыраққа глауконитти араластырыў себебинен пахта зүрәәтиниң көбейиўиниң экономикалық эффективлигин есаплаў (2015 
жылғы баҳа бойынша)

1 тонна пахтаның ( сорт 1-1), баҳасы 
мың. сум

Байытылған глауконитти араластырыў 
нәтийжесинде пахта зүрәәтиниң өсиўи, т/га

Экономикалық эффекти, мың. сум/га  
(дан – шекем)

1217,510 0,3÷0,5 365,253÷608,755

ҚыСҚаШа ЖуЎМаҚЛаР

Әмелдеги тәжирийбелер нәтийжелери ҳәм жәрия етил-
ген илмий-изертлеў ислериниң анализи глауконит егис-
лик жерге берилгенде:

1. Топырақтың гумус муғдары көбейеди.
2. Ҳәр жылы аўыл хожалығы егинлери ушын, зыянлы 

болған сульфат ҳәм хлорид типиндеги дүзлар муғдары 
12-16 процентке кемейеди.

3. Өсимликтиң өнип шығыўын ҳәм раўажланыўын 
жақсылайды.

4. Пахта ҳәм барлық палыз егинлелериниң, 
мийўелердиң,, көк шөплердиң зүрәәтин көбейтеди.

5. Топырақтың структурасын ҳәм суў өткизиўшилигин 
жақсылайды.

6. Топырақтағы тәбиий биохимиялық процес-
слерди тиклейди, оның қышқыллығын ҳәм пайдалы 
микрофлоралардың раўажланыўын ретлестиреди

7. Топырақтағы зәҳәрли радионуклидлердиң, 
химикатлардың, пестицидлердиң, гербецидлердиң, 
хлордың, аммиактың, аўыр металлардың өсимликлерге 
өтиўине жол қоймайды. (глауконит өзинде 99% 
қорғасынды, 64% сынапты, 96% мысты, 97% кобальты 
услап қалады).

8. Өсимликлердиң микро- ҳәм макроэлементлерге 
тойыныўын күшейтеди.

9. Суўдың топыраққа сиңириўин ҳәм оны услап қалыўын 
(өзиниң массасынан 80% шекем) күшейтеди.

1-Қосымша

2.1-таблица. Тийкарғы аўыл хожалық егинлерине берилетуғын минерал төгинлердиң илмий-тийкарланған орташа нормалары 
(азықлантырыўшы затлар – азот, фосфор, калий кг/га 100%) (4)

Сельхозкультуры азотные Фосфорные Калийные

Дәнли егинлер:
суўғарылатуғын жерлерде  
богар жерлерде

150-200
50-60

100-120
40-50

50
-

Мәкке дәни 180-220 120-140 85-90

Салы 200-220 140-145 150-180

Пахта - - -

Орташа талшықлы 215-240 145-165 95-100

Жиңишке талшықлы 230-250 155-165 100-110

Кенеп 160-180 130-140 80-90

Темеки 120-150 80-100 40-45

Картошка 120-150 85-100 60-75

Овощ 145-200 100-110 70-75

Палыз егинлери 50-75 100-110 45-50

Тамыз түйнекли от-шөп 220 90 60

Силос ушын мәкке 200 90 60

Өткен жылдағы жоңышқа 100 90-100 50-60

Хасыл беретуғын бағлар 120-130 85-90 65

Жүзим 235-140 90-95 70

Тут плантациялары 100 60 40

Қарақалпақстан территориясында илгерилери азырақ 
мәлим болған агрономияда қымбатлы есапланған глауконит 
пайдалы қазылмалар кәни табылды. Оның қурамында 4-5% 
дейин калий ҳәм 15 түрге жақын (Мn, V, Ti, Cr, Fe, Cu, Pb, Co, 
Zn, Sn, Be ҳәм басқ.) микроэлементлер бар.

Қарақалпақстан Республикасы территориясында 
қурамында глауконит жынсы болған көплеген майданлар та-
былды, олардың арасында келешеги барлары төмендегилер 
болып табылады.

1. Қрантаў  (г-1)Әмудәрьяның оң жағасында, Қрантаў по-
селкасына яқын жерде жайласқан ҳәм үсти қумлы-саз үнтақлы 
қатламлардантуўрады. Өнимдарлық қатламы, арасында 2-4 
м қалыңлықта жер бетине шығып, өлшеми 0,1-0,5 мм глауко-
нит түйирлеринен дүзилген.Геологлар мағлыўматы бойынша, 
қурамында орташа 37% жақын глаукониттиң келешектеги за-
пасы 50 млн. тоннаны қурайды. 

2. Белтаў (г-2)бирдей төбеликлерде жайласқан ҳәм олио-
гецен қатламының үстки бөлимине туўра келеди. Бул жерде 
глуканит қатламының қалынлығы 0,5 м тең болып, тийкары-
нан глауконит түйирлеринен турады.

3. Қызылжар (г-3)Нөкис қаласынан арқада 124 км аралықта 
жайласқан. Өнимдарлық қатламы сары-күл рең ҳәм сары-
жасыл қум көринисте болып, глауконит муғдары 4-5 % ден 
8-11% дейинги аралықта.

4. Хожели  (г-4). Глауконитли қумлар тиккелей жер бетин-
де шығады. Олар 10 км2жақын майданда таралған болып, 

қалыңлығы 3,5 м, глауконит муғдары –10%. Келешектеги за-
пасы 6-8 млн. тоннаға баҳаланмақта.

5. Кетменши  (г-5). 6 км2 жақын майданда таралған, глау-
конит муғдары 11-18%. Келешекте запасы орташа 4-5 млн. 
тонны қурайды.

6. чукай-туғай (г-6). Глауконитли қумның қалынлығы 2,5-3 
м ден 6-5 м ге дейин, глауконит муғдары 17-18%. Келешектеги 
запасы 10 млн. тоннаға жақын.

7. Бестөбе (г-7). Глауконитли горизонт 2,5-4 м қалынықта 
тийкаринан сары-жасыл реңдеги кишкене түйирли қум 
көринисинде, глауконит муғдары 12-15%. Келешектеги запа-
сы 15 млн. тоннаны қурайды.

8. Хожакөл (г-8). Глауконит өнимдарлығының горизонты 18 
м тереңликте жайласқан, қалынлығы 1,8 м ден 3,5 м шекем. 
Келешектеги запасы 10 млн. тоннаға жақын баҳаланмақта.

Солай етип, Қарақалпақстан Республикасы бойынша глау-
конит қурамындағы қумлардың улыўма прогоноз қылынып 
атырған запасы 30-45 млн. тоннаны қурайды, келешектеги за-
пасы болса 70-80 млн. тоннаға жақын. 

3-Қосымшада жоқарыда сөз етилген Қарақалпақстан Ре-
спубликасында глауконит кәни жайласқан жерлердиң карта-
схемы келтирилген. Бул карта геология-минералогия 
илимлериниң кандидаты Ж.С. Самановтың мәслахаты 
бойынша дүзилди.

2-Қосымша

ҚаРаҚаЛПаҚСТан РЕСПуБЛИКаСынДа ГЛауКОнИТ КӘнИ ЖаЙЛаСҚан  
ЖЕРЛЕРДИнИҢ ҚыСҚаШа ХаРаКТЕРИСТИКаСы (2)

ҚаРаҚаЛПаҚСТанДа  ТӨГИн СыПаТынДа аЎыЛ ХОЖаЛыҒы СЕКТОРынДа   
БаЙыТыЛҒан ГЛауКОнИТ ҚуМЛаРын ҚОЛЛаныЎ БОЙыШа КӨРСЕТПЕ

Қарақалпақстан  
Республикасын-
да глауконит кәни 
жайласқан жердиң 
карта-схемы

3-Қосымша

ҚыСҚаШа ЖуМаҚ

4-Қосымша

Пахтаның зүрәәтине ҳәм раўажланыўына глауконитиң тәсирин үйрениў бойынша
 изертлеўлер алып барылған фермер хожалықларының дизими

№ п/п Район ҳәм фермер хожалығының аты

1 Хожели р/н, Ташкент Мәмлекетлик Аграр университетиниң Нөкис филиалы ф/х.

2 Хожели р/н, «Қос жуўаз»ф/х, «Ныязымбет жер» атызы.

3 Хожели р/н, Санобар Сапарбаева ф/х.

4 Кегейли р/н, «Өткирбаев» ф/х.

5 Кегейли р/н, «Ережеп баба» ф/х.

6 Кегейли р/н, «Нарыбай Сипатдинов» ф/х.

7 Кегейли р/н, «Даўлет» ф/х.

8 Кегейли р/н, « Интеграл Кегейлиши»ф/х.

9 Кегейли р/н, «Баян ийшан»ф/х.

10 Кегейли р/н, «Нурымбет баба тамғалы»ф/х.

11 Шымбай р/н, «Худайберген-Гулдана» ф/х.

12 Шымбай р/н, «Қойлыбай тубек»ф/х.

13 Шымбай р/н, «Ығбал» ф/х.

14 Шымбай р/н, «Ерман аталық» ф/х.

15 Шымбай р/н, «Алий байланысшы» ф/х.

16 Қараөзек р/н, «Элеста» ф/х.

17 Қараөзек р/н,«Гулзиба – Рейим» ф/х.

18 Қараөзек р/н, «Атағулла ата» ф/х.

19 Қараөзек р/н, «Амирбай ата» ф/х.

20 Қараөзек р/н, «Қутлы ийшан» ф/х.

21 Қараөзек р/н,«Есбосынов Артықбай» ф/х.

